ПАВУЧАННЕ АБ ПРАВАХ І АБАВЯЗКАХ  
АСОБЫ, У ДАЧЫНЕННІ ДА ЯКОЙ БЫЛІ ВЫДАДЗЕНЫ ЗАГАД І ЗАБАРОНА, ЗАБАРОНА НАБЛІЖАЦЦА, ЗАБАРОНА КАНТАКТАВАЦЬ І ЗАБАРОНА ЎВАХОДУ* 
1. Асоба, у дачыненні да якой былі выдадзены загад неадкладна пакінуць сумесна займанае жыллё і яго непасрэднае асяроддзе і забарона набліжацца да сумесна займанага жылля і яго непасрэднага асяроддзя, абавязана пакінуць ключы ад сумесна займанага жылля і памяшканняў яго непасрэднага асяроддзя ў гэтым жыллі (арт. 15ae ч. 6 Закона ад 6 красавіка 1990 г. аб Паліцыі). 
2. Асоба, у дачыненні да якой былі выдадзены загад і забарона, забарона набліжацца, забарона кантактаваць і забарона ўваходу, абавязана паведаміць арганізацыйнай адзінцы Паліцыі, паліцэйскі якой выдаў гэтыя загад і забарону, забарону набліжацца, забарону кантактаваць і забарону ўваходу, адрас месца знаходжання, а таксама, калі гэта магчыма, нумар тэлефона, па якім яна будзе даступная, і інфармаваць гэту арганізацыйную адзінку Паліцыі аб кожнай змене гэтага адраса або нумара (арт. 15af ч. 1 Закона ад 6 красавіка 1990 г. аб Паліцыі). 
3. Калі асоба, у дачыненні да якой былі выдадзены загад і забарона, забарона набліжацца, забарона кантактаваць і забарона ўваходу, зменіць месца знаходжання, не будзе даступная па ўказаным ёю нумары тэлефона і не паведаміць пра гэта арганізацыйнай адзінцы Паліцыі, у выніку чаго не забярэ карэспандэнцыю па ўказаным адрасе або не з'явіцца ва ўказаную арганізацыйную адзінку Паліцыі, каб забраць яе на працягу 24 гадзін з моманту пакідання паведамлення аб карэспандэнцыі, карэспандэнцыя будзе лічыцца ўручанай па заканчэнні гэтага тэрміну, калі толькі месца знаходжання гэтай асобы не вядома Паліцыі (арт. 15af ч. 2 Закона ад 6 красавіка 1990 г. аб Паліцыі). 
4. Даныя асобы, у дачыненні да якой былі выдадзены загад і забарона, забарона набліжацца, забарона кантактаваць і забарона ўваходу, могуць быць перададзены кампетэнтнаму па месцы яе знаходжання Павятоваму Цэнтру Дапамогі Сям'і з мэтай прыняцця мер, якія адносяцца да кампетэнцыі павета на падставе палажэнняў Закона ад 29 ліпеня 2005 г. аб супрацьдзеянні хатняму гвалту, калі толькі гэта асоба не дасць на гэта згоды (арт. 15ag ч. 3 Закона ад 6 красавіка 1990 г. аб Паліцыі). 
5. Асоба, у дачыненні да якой былі выдадзены загад і забарона, забарона набліжацца, забарона кантактаваць і забарона ўваходу, мае права падаць скаргу на выдадзеныя загад і забарону, забарону набліжацца, забарону кантактаваць і забарону ўваходу ў Раённы Суд 
у
………………..…………………………….…………………………………….. 
Скарга падаецца на працягу 3 дзён з дня ўручэння загаду і забароны, забароны набліжацца, забароны кантактаваць і забароны ўваходу. У скарзе можна патрабаваць праверкі правільнасці правядзення дзеянняў, абгрунтаванасці і законнасці выдадзеных загаду і забароны, забароны набліжацца, забароны кантактаваць і забароны ўваходу (арт. 15aj ч. 1 Закона ад 6 красавіка 1990 г. аб Паліцыі).  
Скарга падаецца ў раённы суд, кампетэнтны па месцы знаходжання сумесна займанага жылля.  
У выпадку, калі асоба, якая ўжывае хатні гвалт, у дачыненні да якой выдадзена забарона набліжацца, забарона кантактаваць і забарона ўваходу, не пражывае сумесна з асобай, якая церпіць ад гэтага гвалту, скарга падаецца ў раённы суд, кампетэнтны па месцы жыхарства асобы, якая церпіць ад хатняга гвалту (арт. 15aj ч. 1a Закона ад 6 красавіка 1990 г. аб Паліцыі). 
6. Суд разглядае скаргу ў аднаасобным складзе неадкладна, аднак не пазней чым на працягу 3 дзён з дня яе паступлення ў суд. Удзельнікамі працэсу з'яўляюцца орган, які выдаў загад і забарону, забарону набліжацца, забарону кантактаваць і забарону ўваходу, асоба, у дачыненні да якой яны былі выдадзены, і пракурор, калі ён падаў скаргу (арт. 15aj ч. 2 Закона ад 6 красавіка 1990 г. аб Паліцыі).  
7. Суд адмяняе абскарджаны загад і забарону, забарону набліжацца, забарону кантактаваць і забарону ўваходу ў выпадку ўстанаўлення іх неабгрунтаванасці або незаконнасці, пра што неадкладна паведамляе асобе, у дачыненні да якой яны былі выдадзены, асобе, якая церпіць ад хатняга гвалту, пракурору, кампетэнтнай арганізацыйнай адзінцы Паліцыі і міждысцыплінарнай групе, пра якую гаворыцца ў палажэннях закона аб супрацьдзеянні хатняму гвалту, а калі дзеянні прымаў суд па апякунскіх справах, то і гэтаму суду (арт. 15aj ч. 3 Закона ад 6 красавіка 1990 г. аб Паліцыі). 
8. Загад і забарона, забарона набліжацца, забарона кантактаваць і забарона ўваходу губляюць сілу пасля заканчэння 14 дзён з дня іх выдання, калі толькі суд не прадаставіў забеспячэнне, якім яны былі працягнуты. Пры разліку тэрміну не ўлічваецца дзень, у які былі выдадзены загад і забарона, забарона набліжацца, забарона кантактаваць і забарона ўваходу (арт. 15ak ч. 1 Закона ад 6 красавіка 1990 г. аб Паліцыі).  
9. Загад і забарона, забарона набліжацца, забарона кантактаваць і забарона ўваходу губляюць сілу таксама ў выпадку, калі пасля іх выдання ў дачыненні да асобы, якая ўжывае хатні гвалт, прыменена мера засцярогі ў выглядзе часовага арышту (арт. 15ak ч. 2 Закона ад 6 красавіка 1990 г. аб Паліцыі).  
10. Непадпарадкаванне выдадзеныму Паліцыяй загаду і забароне, забароне набліжацца, забароне кантактаваць і забароне ўваходу* з'яўляецца правапарушэннем паводле арт. 66b Закона ад 20 мая 1971 г. – Кодэкс аб правапарушэннях, што караецца арыштам, абмежаваннем волі або штрафам.  
11. Асоба, якая ўжывае хатні гвалт, у дачыненні да якой выдадзены загад і забарона, мае права забраць з сумесна займанага жылля або яго непасрэднага асяроддзя прадметы асабістага карыстання і прадметы, неабходныя для выканання асабістай аплатнай працы, або хатніх жывёл, якія з'яўляюцца яе ўласнасцю, неабходных для штодзённага функцыянавання або аплатнай працы. У выпадку пярэчання асобы, якая церпіць ад хатняга гвалту, гэтыя прадметы або хатнія жывёлы пакідаюцца ў сумесна займаным жыллі або яго непасрэдным асяроддзі (арт. 15ae ч. 4 Закона ад 6 красавіка 1990 г. аб Паліцыі). 
12. Калі ў перыяд дзеяння загаду і забароны ўзнікне неабходнасць забраць асобе, якая ўжывае хатні гвалт, з сумесна займанага жылля або яго непасрэднага асяроддзя маёмасць, што з'яўляецца яе ўласнасцю, у прыватнасці, не забраныя раней прадметы асабістага карыстання і прадметы, неабходныя для выканання асабістай аплатнай працы, або хатніх жывёл, якія з'яўляюцца яе ўласнасцю, неабходных для штодзённага функцыянавання або аплатнай працы, гэта можа адбыцца адзін раз, выключна ў прысутнасці паліцэйскага, пасля папярэдняга ўзгаднення тэрміну з асобай, якая церпіць ад хатняга гвалту. Асоба, якая церпіць ад хатняга гвалту, мае права прымаць удзел у гэтым дзеянні або ўпаўнаважыць на ўдзел у ім іншую асобу (арт. 15ae ч. 5 Закона ад 6 красавіка 1990 г. аб Паліцыі). 
13. Асоба, у дачыненні да якой выдадзены загад і забарона, забарона набліжацца, забарона кантактаваць і забарона ўваходу, мае права атрымаць інфармацыю аб тэлеадрасных даных кампетэнтных мясцовых устаноў, якія прадастаўляюць начлег, і ўстаноў, якія рэалізуюць карэкцыйна-адукацыйныя праграмы ўздзеяння для асоб, якія ўжываюць хатні гвалт, або псіхалагічна-тэрапеўтычныя праграмы для асоб, якія ўжываюць хатні гвалт (арт. 15ah Закона ад 6 красавіка 1990 г. аб Паліцыі). 

(дата і подпіс асобы, якая азнаёмілася з правамі) 

